
15 Medi 2020
Annwyl Ysgrifenydd Cartref
Testun: Testun: Llety Lloches yn Sir Benfro
Ysgrifennaf ynglyn â chynlluniau sy'n cael eu hystyried i ddefnyddio gwersyll y Weinyddiaeth Amddiffyn ym Mhenally yn Sir Benfro, Cymru fel llety lloches brys yn y dyfodol agos. Rwy’n ddiolchgar, ar lefel bersonol, am weithredoedd eich Tîm yn y Swyddfa Gartref yng Nghymru sydd wedi cydlynu, ar fyr rybudd, gyfarfod ar gyfer trafodaeth gychwynnol gyda’ch swyddogion ddoe. Byddaf yn parhau i weithio gyda’r tîm ar y mater hwn dros y dyddiau a’r wythnosau nesaf.
Fodd bynnag, ysgrifennaf i fynegi fy mhryderon sylweddol mewn perthynas â diffyg strategaeth glir, manylion ac ymgynghoriad ynghylch y cynlluniau hyn. Ni chefais sicrwydd perthnasol gan eich swyddogion o unrhyw gynllunio manwl, asesiad o effaith, nac o weithrediadau ymarferol. Ochr yn ochr ag asiantaethau eraill, cafodd nifer o bryderon ymarferol eu cyfleu i'ch swyddogion y gobeithiaf y gellir mynd i'r afael â hwy.

Fe fyddwch yn ymwybodol bod protest wedi ei chynnal heno ar y safle arfaethedig a bod pryderon lleol wedi cael eu codi ers i'r newyddion ddod yn gyhoeddus. Credaf fod hyn i raddau helaeth yn deillio o'r diffyg ymgynghori a'r wybodaeth gyfyngedig sy'n cael ei darparu. Byddwch yn gwybod bod cymunedau yn ardal Dyfed Powys yn llwyddiannus wedi cefnogi Rhaglen Adleoli Personau Bregus Syria. Cyflawnwyd hyn trwy gynllunio'n ofalus ac ymgysylltu â'r gymuned yn sylweddol, gan sicrhau bod y gymuned leol yn teimlo'n rhan o'r broses benderfynu. Ailadroddaf ichi fy sylwadau a wneuthum yn y cyfarfod ddoe bod angen brys am fwy o eglurder ar y cynllun strategol ac ymgysylltiad sylweddol i sicrhau ein bod yn cefnogi ac yn diogelu'r unigolion bregus hyn wrth fynd i'r afael â phryderon lleol.

Yn bersonol, ni allaf ddeall yn llawn y rhesymeg dros ddewis safle Penally a hoffwn gael eglurhad ar sut y daethpwyd i'r penderfyniad hwn a sut y bydd y trefiabadau ymarferol arfaethedig yn gweithio. Bydd yn rhaid i geiswyr lloches, ar ôl cyrraedd y DU, deithio 5 awr a 300 milltir ychwanegol i safle arfaethedig ym Mhenally, Sir Benfro er nad oes pŵer i gadw unwaith ar y safle. Mae'n annhebygol y bydd y safle a'r gymuned leol, yn fy marn i, â'r seilwaith angenrheidiol i gefnogi eu hanghenion a byddai lleoliad y safle yn ei gwneud hi'n anodd i unigolion bregus gael mynediad at wasanaethau.

Sylweddolaf yn llwyr fod angen gwneud penderfyniadau anodd er budd y rhai sy'n ceisio lloches a'n cymunedau lleol, felly hyderaf y byddwch yn deall ac yn cefnogi fy safbwynt o fod eisiau cynllunio manwl, ymgysylltu â'r gymuned a thryloywder gwneud penderfyniadau.
Yn gywir,

